
ITTRA PASTORALI GHALL-ELEZZJONI GENERALI 2017
NERFGHU R-RESPONSABBILTA TAGHNA

L-Elezzjoni Generali hi grajja importanti hafna fil-hajja tas-so¢jeta Maltija. Se naghzlu lil min
se nafdaw it-tmexxija ta’ pajjizna fis-snin li gejjin.

Din hi responsabbilta serja fuqg spallejna li tittob minna li nippreparaw ruhna sew halli naghmlu
decizjoni infurmata.

Hi responsabbilta li titlob minna li nivvutaw skont il-kuxjenza, li tfisser li quddiem Alla naghrfu
dak li hu veru u xieraq, u naghzlu dak li hu tassew ghall-gid komuni u ghal soc¢jeta Justa.
ll-vot taghna hu twegiba ghad-domanda: Xtip ta’ soc¢jeta rridu ghalina Ilkoll u
ghall-generazzjonijiet futuri?

Hi responsabbilta li tittob minna li naghzlu persuni ta’ ghaqal u integrita, li jghozzu u jhaddnu
I-valuri eti¢i li nemmnu fihom. Ewlieni fosthom hu I-valur tal-harsien tal-hajja umana
mill-ewwel mument tat-tnissil taghha sat-tmiem naturali taghha, u tar-rispett lejn id-dinjita ta’
kull bniedem.

Inheggu lil kulhadd biex naqdu dmirna b’responsabbilta, u nitolbu d-dawl u I-ghajnuna
tal-Ispirtu s-Santu halli naghmlu d-decizjoni t-tajba.

Nitolbu biex fi kliemna u ghemilna nkunu mmexxija dejjem bi spirtu ta’ djalogu, ta’ rispett kbir
lejn il-verita u lejn xulxin, ukoll lejn min jahsibha differenti minna.

Naghtukom il-barka pastorali taghna.

